
O‘RTA OSIYODA MILLIY-HUDUDIY CHEGARALANISH MASALASI
DAVRIY MATBUOT SAHIFALARIDA (“OZOD BUXORO” GAZETASI

MATERIALLARI ASOSIDA)

Hayitov Shodmon - professor, t.f.d., Rahmonov Kamol -dotsent, t.fn.
Buxoro davlat universiteti
Magolada BXSRning matbuot organi hisoblangan “Ozod Buxoro” gazetasida e’lon
qilingan maqola va ma’lumotlarda O ‘rta Osiyoda milliy-hududiy chegaralanishga munosabat
masalasi imkon qadar tahlil etilgan.
Tayanch so‘zlar: millat, milliy masala, mustamlaka, ingilob, xorijiy,  siyosat,
Jjumhuriyat, huqugq
B Oannoii cmamve maxcumanbHo NOOPOOHO AHATUUPYEMC 8ONPOC OMHOULEHUS K
HAYUOHANbHO-MEPPUMOPUATLHOMY pazmedcesanuto 6 Llenmpanvhoti A3uu 6 cmamvax u
unghopmayuu, onyoauxosanuuvlx 6 2azeme “‘Ceoboonas byxapa”, komopas cuumancs pynopom
BHCP.
Knwuosvie cnosa: Hayus, HayuomanbHulii 80NPOC, KOJNOHUS, PeBONIOYUS, SHEeUHSs
RONUMUKA, PecnyOuKda, 3aKoH
This article analyzes in as much detail as possible the issue of attitude to the national-
territorial demarcation in Central Asia in articles and information published in the newspaper
“Free Bukhara”, which was considered the mouthpiece of the BPSR.
Keywords: Nation, national question, colony, revolution, foreign policy, republic, law

Sovet hokimiyatining 1920-1930 yillar bosqichi tarixida O‘rta Osiyoda
milliy-hududiy chegaralanish masalasi markaziy o‘rinlardan biri hisoblanib,
ushbu muammo hamon uzil-kesil yakuniy ilmiy bahosini olgan emas. Bu
masalada tarixchi, siyosatchi, iqtisodchi va madaniyatshunos olimlar hamon ilmiy
bahs olib boradilar hamda muammoga o‘z sohalari nuqtai nazaridan fikr-
mulohazalar bildiradilar. Milliy-hududiy chegaralanish siyosati Turkiston xalqlari
milliy birligi, iqtisodiy yakdilligi, istigboldagi integratsiya jarayonlariga qarshi
qaratilgan voqgelik sifatida xalglar do‘stimiz rahna solishga asoslangan edi, degan
ilmiy xulosa mustaqillik yillarida ustunlik qilmoqda. Biroq O‘rta Osiyoda milliy-
hududiy chegaralanishning manbashunosligi, Vatan va xorij tarixshunosligi bilan
bog‘liq tadqiqotlarni atroflicha o‘rganish bu boradagi ilmiy bo‘shligni to‘ldirishga
xizmat qiladi. Jumladan, Buxoro Xalq Sovet Respublikasi (BXSR) hukumati
yillarida “Buxoro axbori” gazetasining (1920-1923 yy) davomchisi hisoblangan
“Ozod Buxoro” gazetasi (1923-1929 yy) sahifalarida 1923 yil bahoridan kuz fasli

oxirgi noyabr oyi davomida bosilgan maqolalar tahlil etilar ekan, ustida mulohaza
yuritilayotgan masalaga tegishli boy ma’lumotlar olish mumkin. O‘rta Osiyoda
milliy-hududiy chegaralanish masalasiga oid “Ozod Buxoro” gazetasidagi
manbalarni quyidagi guruhlarga ajratish mumkin

1.BXSR hukumati va Turkiston ASSRdagi mas’ul shaxslar tomonidan
yozilgan maqolalar va suhbat materiallari

2. Turli uyushma (partiya, kasaba soyuz, jamoatchilik kengashlari,
komissiyalar faoliyati)lar tadbirlari bilan bog‘liq xabarlar

3. BXSR mehnatkashlarining 5-qurultoyidagi O‘rta Osiyoda milliy-
hududiy chegaralanish masalasi ma’lumotlari.

BXSR hukumati a’zolaridan Fayzulla Xo‘jayev va Abdulqodir
Muhiddinovlar “Ozod Buxoro’ning bir qator sohalarida o‘z maqolalari bilan
chiqishlar qildilar. Biz F.Xo‘jayevning 1924 yil avgust oyida 3 ta, noyabr oyida 1
ta maqolasi O‘rta Osiyoda milliy-hududiy chegaralanish masalasiga qaratila
yozilganini aniqladik [1]. Shuningdek, Abdulqodir Muhiddinov bu borada
F.Xo‘jayevdan bir qadar oldin chegaralanishga o‘z shaxsiy munosabatini
bildirgani gazeta ma’lumotlari orqali aniq bo‘ldi. A.Muhiddinovning 1924 yil
mart, aprel oylarida “Ozod Buxoro”ning 2 ta sonida salmoqli maqolasi bosilgan
[2]. Yugoridagilardan tashqari O‘rta Osiyoda milliy-hududiy chegaralanish
masalasida Turkiston ASSR markaziy ijroiya qo‘mitasi o‘rinbosari Xo‘janov
bilan suhbat, Turkiston kommunistlar firqasi markaziy ijroiya qo‘mitasining
mas’ul sarkotibi o‘rtoq Rahimboyev bilan muloqot kabilar ham bosilgan, mas’ul
xodim Mas’ud Qurbonov xabarnomasi kabilar “Ozod Buxoro” sahifalaridan o‘rin
olgan [3]. Hukumat a’zolari va partiya yo‘lboshchilari maqolalari tahlil etilar
ekan, ularda sinfiylik nazariyasi va kommunistik mafkura yetakchilik qiladi. O‘rta
Osiyo tarixiy bosqichlariga murojaat qilinib mintaqa (Farg‘ona, Xorazm, Buxoro)
50 yillar davomida Rossiya imperiyasi mustamlakasi asoratida mustamlaka qilib
kelinganligi 7 yil (1917-1924 yy) “inqilob” tufayli xalqqa erkinlik va ozodlik
berilganligiga alohida wurg‘u berilgan. O‘rta Osiyoda milliy-hududiy
chegaralanishga xalqning azaliy orzu-istagi sifatida garalgani ko‘rsatilgan. Biroq
O‘rta Osiyo respublikalari dohiliy (ichki) va xorijiy (tashqi) masalalarda mustaqil
bo‘lishi, 0‘z huquqini o‘zi belgilashi, iqtisodiy mustaqillikka ega bo‘lish sharti
ittifoq tarkibiga kirishi haqida erkin fikr-mulohazalar ham ilgari surilgan. Aftidan,
“Markaz” milliy-hududiy chegaralanish mahalliy aholi hoxish irodasi bilan tabiiy
o‘tkazilmoqda degan ruhiy holatni yuzaga keltirmoqchi bo‘lgan. Shu sababli
F.Xo‘jayev va A.Muhiddinovlarning salmoqli maqolalari mafkura doirasini yorib
chiga olmagan. “Ozod Buxoro” sahifalarida BXSRning 5-qurultoyi materialari
bosilishi muhim ahamiyatga ega bo‘lgan. Qurultoyda O‘rta Osiyoda milliy-
hududiy chegaralanish masalasi, BXSRdagi turkman va tojik millatlari taqdiri
ancha keng muhokama qilingan. Qurultoy o‘zbeklar yashaydigan hududlar,
O‘zbekiston SSRga kirishi zarur bo‘lgan viloyatlar haqida muhokamalar
uyushtirib, 1 mln 200 ming sonli tojiklar, 400-500 ming sonli turkmanlar taqdiri
masalasida komissiyalar tashkil etishni taklif etgan [4]. Gazetadagi ma’lumotlar

tahlil etilar ekan, BXSRning 5-qurultoyida tashkil etilajak O‘zbekiston SSRning
I-syezdi Buxoroda o‘tkazilishi, Samarqand shahri poytaxt shahar qilib
belgilanishiga qaror qilgan [5]. Negadir, Toshkent shahrini O‘zbekiston tarkibida
bo‘lishi shartligi bilan bog‘liq ma’lumotlar gazetada keltirilgan. Bizningcha,
ushbu shahar hududlarini O‘rta Osiyoda milliy-hududiy chegaralanish tufayli
vujudga keladigan ayrim respublikalarga berish bilan bog‘liq takliflar bo‘lgan. Bu
o‘rinda Qozog‘iston O‘rta Osiyo respublikalari hududiga kirmasligi, yagona
hududiy birlik ekanligi haqida ham gazetadagi maqolalarda fikrlar
keltirilganligini inobatga olish mumkin. Tadqiqot davomida amin bo‘lindiki,
“Ozod Buxoro” gazetasi o‘z davrining matbuot organi sifatida 1924 yilning
muhim siyosiy vogeasi O‘rta Osiyoda milliy-hududiy chegaralanish bilan bog‘liq
masalani diqqat e’tiboridan qochirmagan. Gazeta sahifalaridan biz aniqlagan
magqolalar tahlili shuni ko‘rsatadiki, BXSR hukumati a’zolari, faol jamoatchilik
O‘rta Osiyoda milliy-hududiy chegaralanish masalasi ijobiy hodisot sifatida
qarshilamay, tahlikada bo‘lsa-da, undan xayrli natijalar kutganlar. Shu o‘rinda
ta’kidlash mumkinki, ehtimol, “Ozod Buxoro”ning biz izlab topa olmagan boshqa
sonlarida ham O‘rta Osiyoda milliy-hududiy chegaralanish masalasiga daxldor
magqola, ma’lumot va xabarlar bo‘lishi mumkin. Mulohaza va taklif sifatida aytish
joizki, 1920 yillar matbuotida O‘rta Osiyoda milliy-hududiy chegaralanish

masalasining yoritilishi alohida tadqiq etilsa, ilmiy jihatdan ahamiyatli bo‘lardi.

